
Gretchen Grosser

Uus Laube

Diit waas inne Suumer. Ju Sunne scheen so woarm. Dit mout uk ap en
Sundai weeden weese. Uus Miime waas ap Visite bis uus Bédsjemaime,
dit koom witseldeeges bie hier nit in Froage. Uus Baabe waas tau ju
Tied noch inne Gefangenschaft. So hieden mien jungere Suster Angela
un iek dit Riek foar uus alleenich.

Wie bee sieten bie dit froaie Weeder inne Kokene un wieren an’t
Leesjen. Ap insen kwaad uus Angela: ,Bohmann’s, do hiibe dit goud!
Do konnen nu buute sitten gunge inne Schaade unner hiere Boome.
Wie hiibe altied bloot ju grélle Sunne uum uus Huus tou. Wie hiibe
naan Boom un naan Struuk, bloot sun poor oolde kroakelige Sddrsen-
boome. Nit moal een Laube hiibe wie. Wit is dit daach uk benoarlek.*
Da koom iek ap ju Idee, dit wie uus sddrm een Laube moakje wiiiiln.

Sunner uus Misime eerste tou friiigjen, fierden wie Wuchtere mid
two Koaren, in Onnol’s Dannen. Uut din Possem reeten wie uus Struu-
ke fon Fuulbiien-, Moai-, Eeken- un Riesen-Boome uut. Bie uus Huus
ploanteden wie do Boomkes gau wier oun. Deerfoar hieden wie een
goadelke Steede fuunen. Wier Unkel Fidi dan Kunst mischked hiede,
waas in Fjauerkaant swotte Gruund. Dit waas foar uus uk mikkolker
tau greeuweng un somid sieten wie al gau in uus oaine Laube.

Dit mout wiil rein plessierdelk lit hddbe. Uus Angela un iek, dlk
in aan Kroakstoul, Bouk appe Schaut un uum uus tau froaie griine
Buske. Mid inse meenden wie, dit uus noch wit failde. Fjuur bruukten
wie noch, so woarm waas dit goar nit moor. Nu soachte mien Suster en
aalden Ietelpot mid stukkenen Baudem, wilst iek appe Feegelseschuppe
Fjuur uut de Maschine hoalde. Midde inne Laube stuud da dit Fjuur
unner din Pot. Die Damp krulde sekiiiir liekuut dttere Heemel tau.
Wit waas dit daach kemoudich in uus Laube! Oaber nit moor lange.
Uus Miime hied din Rook bloukad. Fon Taljans Huus uut kude ju
alles uurblikke. Ju waas oaber gau bis uus. Dit Fjuur hieden wie wiige
ldite moast. Dit hied uus forrit. ,Jie sunt ja wiil des Donners®, ruup

uus Miadme. Jie leeuwa goar nit, wo flink uus Laube wier ferschwunden
waas. Do ddrmen Struuke liegen ap en Hoopen un ferdruugeden so lii-
welos. Dit koom uus Miaidme éttere oaber daach noch goud toupaas. Ju
hougede dut Jier neen Aatestruuke tou siiken.

Gretchen Grosser

Min littje Bruur,

die

wonskede sik

fon Kristkindken ,,ein Pferd.
Din ganse Dai boalde hie deerfon, hunnertmoal
hieden wie’t al heerd.
Wiehnachten

stuud die Hoangst dan deer,
wit died’ die littje Mon?

Hie skoof dan Skimmel

unnern Disk

un keek him nit wier oun.

Uus Miime kwaad:

»,Kiek’ daach, min Wiint,

wo froai die Hoangst daach lat.”
»oun Hoangst®, kwaad hie,
»sun Hoangst daach nit,

iek meen n"Hoangst, die frat!“

